
SKOP 

Il-Ministeru għall-Agrikoltura, is-Sajd u l-Provvista tal-Ikel (MAFF) qed jistieden lill-partijiet 
interessati biex jissottomettu Espressjonijiet ta’ Interess (EOI) għall-provvista ta’ servizzi ta’ 
konsulenza relatati mal-iżvilupp tan-negozju fl-agrikoltura, bħala parti mill-proġett iffinanzjat 
mill-Unjoni Ewropea “Support for the Use of Advice Related to Business Development.”  

Ir-raġuni tal-inizjattiva hija biex issaħħaħ is-settur agrikolu ta’ Malta billi tgħin lill-bdiewa 
jkollhom aċċess għal servizzi ta’ konsulenza professjonali li jappoġġjaw it-tħejjija ta’ reviżjonijiet 
strutturati, prattiċi u sostenibbli tas-sistemi tal-azjendi agrikoli. L-iskema hija mmirata lejn 
bdiewa stabbiliti fis-settur tat-trobbija tal-bhejjem li qegħdin ifittxu li jtejbu, jimmodernizzaw jew 
jespandu l-operat tagħhom. 

Fit-tul, dan l-intervent se jikkontribwixxi għal settur agrikolu aktar kompetittiv u reżiljenti, li jkun 
f’pożizzjoni aħjar biex jirrispondi għall-iżviluppi fid-domanda tas-suq, għar-rekwiżiti regolatorji u 
għall-isfidi ambjentali li qed jevolvu.  

INFORMAZZJONI ADDIZZJONALI 

AgriConnect huwa l-unika servizz lokali ta’ pariri agrikoli rikonoxxuta f’Malta li toffri varjetà ta’ 
servizzi mfassla biex jgħinu lill-bdiewa u lir-raħħala jegħlbu l-ostakli operazzjonali u l-problemi 
tekniċi. L-għan huwa li jinħoloq kollaborazzjoni fit-tul mal-bdiewa u raħħala li għandha twassal 
għal aktar għarfien u aktar adozzjoni ta’ prattiċi agrikoli ideali. Fl-istess waqt l-AgriConnect 
taħdem biex tkompli żżid l-użu tat-teknoloġiji innovattivi fis-settur, biex tissaħħaħ il-produttività 
agrikola, is-sostenibbiltà u l-preservazzjoni tal-għelejjel.  Dan kollu jitwettaq fi ħdan ir-rekwiżiti 
stabbiliti tal-Politika Agrikola Komuni (PAK) u r-regolamenti tal-Unjoni Ewropea.  AgriConnect 
tassisti lill-bdiewa u raħħala sabiex ikunu jistgħu jilħqu dawn l-istandards billi toffri pariri bla 
ħlas, assistenza u gwida personalizzata mill-uffiċċjala kompetenti tagħha.    

AgriConnect qiegħda fil-proċess li tespandi s-servizzi eżistenti tagħha billi tipprovdi s-support 
meħtieġ lill-bdiewa u r-raħħala, permezz ta’ konsulenti rikonoxxuti fi ħdan AgriConnect. Dawn il-
konsulenti se jgħinu lill-bdiewa u raħħala jevalwaw l-azjendi agrikoli tagħhom u jidentifikaw il-
ħtiġijiet u r-rekwiżiti speċifiċi tagħhom. Dan se jinkludi evalwazzjoni tal-pożizzjoni operazzjonali 
u finanzjarja attwali tagħhom, identifikazzjoni tal-punti b’saħħithom kif ukoll l-oqsma li jeħtieġu 
titjib. Il-konsulenti ser jassistu wkoll fl-identifikazzjoni ta’ opportunitajiet realistiċi għat-tkabbir u 
kif ukoll kwalunkwe riskju jew restrizzjoni li għandhom jiġu indirizzati. 

Dan is-sapport konsultattiv jestendi lil hinn mill-valutazzjoni tal-azjendi agrikoli u jinkludi wkoll 
gwida dwar diversi oqsma li huma essenzjali għall-vijabbiltà fit-tul tal-intrapriżi tal-bhejjem. 
Dawn jinkludu l-ippjanar tal-finanzi, l-ibbaġitjar, il-prijoritizzazzjoni tal-investiment, u l-użu aktar 
effiċjenti tar-riżorsi disponibbli.  Dawn kollha huma importanti fit-teħid ta’ deċiżjonijiet infurmati 
u fl-iżvilupp sostenibbli tal-azjendi agrikoli. 

Permezz tal-promozzjoni ta’ ppjanar imtejjeb, ġestjoni finanzjarja aktar b’saħħitha, u 
deċiżjonijiet aktar strateġiċi, dawn mistennija li jtejbu l-produttività, u l-effiċjenza operazzjonali 
tal-azjendi agrikoli. Fuq terminu itwal, dan se jikkontribwixxi għal settur agrikolu aktar 
kompetittiv, reżiljenti u li jitfa’ lis-settur Malti f’pożizzjoni aħjar biex iwieġeb għad-domandi tas-
suq li qed jevolvu, għar-rekwiżiti regolatorji, u għall-isfidi ambjentali. 

 

 



INGAĠĠAMENT TAL- FORNITUR TAS-SERVIZZ   

Mar-rikonoxximent tal-fornitur tas-servizz, il-klijenti ta’ AgriConnect se jkollhom il-possibbiltà li 
jqabbdu kwalunkwe fornitur tas-servizz irreġistrat biex jipprovdilhom il-parir meħtieġ. Minħabba 
l-fatt li dan is-servizz jinvolvi t-tqassim ta’ data sensittiva, il-bdiewa se jkollhom il-possibbiltà li 
jagħżlu l-fornitur tas-servizz minn lista approvata. Permezz t’hekk il-bidwi jew ir-raħħal ser ikun 
qiegħed jiffirma dikjarazzjoni li tesprimi l-preferenza tal-fornitur tas-servizz.   

Ir-rekords jinżammu għal għaxar snin mid-data li fiha tingħata l-aħħar għajnuna individwali taħt 
din l-iskema. 

Il-bidwi se jkollu wkoll il-possibbiltà li jagħżel preferenza sekondarja f’każ li l-fornitur tas-servizz 
ma jkunx jista’ joffri s-servizz lill-bidwi. Jekk il-bidwi ma jesprimix preferenza, jiġi assenjat lilu 
fornitur tas-servizz abbażi ta’ sistema ta’ rotazzjoni. 

GĦOTI TA’ SERVIZZI 

Kull espert indikat fil-formola tal-applikazzjoni se jiġi elenkat bħala espert li joffri servizzi f’isem 
AgriConnect. Dan ifisser li, għall-finijiet prattiċi kollha, il-bidwi dejjem jitqies bħala klijent ta’ 
AgriConnect; għalhekk ir-rapporti relatati mal-parir se jkollhom jiġu abbozzati bl-użu ta’ 
letterheads ta’ AgriConnect u għandu jkollhom il-firma tal-espert li jaħdem fuq id-dokument 
f’isem AgriConnect.   

L-għoti tal-pariri ser ikun limitat għal servizz wieħed ta’ konsulenza. Dan is-servizz ikun fil-forma 
ta’ ‘farm system review’ tal-azjendi agrikoli kif deskritt fin-noti ta’ gwida.   

Il-fornitur tas-servizz ikun meħtieġ jiltaqa' mal-klijent mill-inqas tliet darbiet: 

1. Fil-bidu tal-proċess 

2. Biex tiġi diskussa l-ewwel abbozz 

3. Biex jiġi ffinalizzat u ppreżentat ir-rapport finali 

Id-dati kollha għandhom jiġu kkomunikati lil AgriConnect u mal-finalizzazzjoni, il-bidwi għandu 
japprova r-rapport li se tintbagħat lil AgriConnect.   

Kriterji għal Għazliet tal-Parteċipanti 

Biex jiġu rikonoxxuti bħala konsulenti taħt AgriConnect, l-applikanti huma meħtieġa jissodisfaw 
il-kriterji li ġejjin: 

1. L-applikanti jridu jkollhom kwalifika f’qasam relatat mal-Agrikoltura, mal-Fondi tal-UE 
relatati mal-Agrikoltura, mal-Ġestjoni u l-Amministrazzjoni tan-Negozju, jew fi 
kwalunkwe qasam ieħor fil-kategorija tal-qasam tal-konsulenza. Kwalunke 
kwalifikazzjoni sottomessa ma’ din l-applikazzjoni trid tkun rikonoxxuta uffiċjalment 
mill- MQRIC u sostnuta bi traskrizzjoni akkademika. 

2. L-applikanti jridu jippreżentaw kondotta nadifa. 

 . 

 

 



 SERVIZZI MEĦTIEĠA 

Il-“farm systems review” tal-azjendi agrikoli għandha tinkludi dawn il-kriterji. Dawn il-kriterji 
kienu bbażati fuq il-linji gwida li jistgħu jinstabu f’dan il-link:  https://fondi.eu/wp-
content/uploads/2025/07/78.2.1-Support-for-the-use-of-advisory-services-V1.0.pdf   

 

“Farm System Review” tal- Azjendi Agrikoli  

Informazzjoni fil-Qosor 

Analiżi tal-Proċessi u tas-Sistemi 

Deskrizzjoni dettaljata tal-operazzjonijiet 
attwali tal-farm, bl-identifikazzjoni tas-sistemi 
eżistenti. 

Identifikazzjoni tal-isfidi u tqabbil mal-aħjar 
prattiki. 

Identifikazzjoni tas-sistemi eżistenti u tal-isfidi 
li qegħdin jiltaqgħu magħhom. 

Stabbiliment ta’ punt ta' referenza biex titkejjel 
il-prestazzjoni tal-azjenda. 

Evalwazzjoni 

Analiżi dettaljata tal-indikaturi tal-prestazzjoni 
eżistenti. 

Deskrizzjoni dettaljata u evalwazzjoni tal-
proċessi importanti tar-razzett. 
 
Identifikazzjoni ta' ineffiċjenzi fl-azjenda. 

Sejbiet u Rakkomandazzjonijiet 

It-tfassil ta’ rakkomandazzjonijiet imfassla 
apposta għal kull azjenda agrikola. Dan isir biex 
il-proċessi tar-razzett isiru ottimizzati. 
 
L-identifikazzjoni ta’ modi ġodda biex tiġi 
integrata teknoloġija ġdida bil-għan li titjieb il-
produttività tal-azjenda. 

Identifikazzjoni ta’ taħriġ meħtieġ għall-persuna 
tal-azjenda agrikola. 

Proposti għal titjib fl-azjenda agrikola. 

Projezzjonijiet Finanzjarji 

Analiżi tal-ispejjeż u l-identifikazzjoni ta’ modi 
differenti ta’ kif jitnaqqsu l-ispejjeż u tiżdied l-
effiċjenza tal-azjenda agrikola. 

Tbassir tad-dħul ibbażat fuq il-produzzjoni u s-
suq. 

https://fondi.eu/wp-content/uploads/2025/07/78.2.1-Support-for-the-use-of-advisory-services-V1.0.pdf
https://fondi.eu/wp-content/uploads/2025/07/78.2.1-Support-for-the-use-of-advisory-services-V1.0.pdf


kalkolu tal-kategorizzazzjoni tal-azjenda skont il-parametri tal-Avviż Legali 122/2024 (biss jekk 
meħtieġ). 

Il-prodott finali jrid jinkludi rikonoxximent tal-appoġġ mill-fondi tal-UE 

  

FINANZJAMENT 

Dan huwa ffinanzjat 100% mill-Unjoni Ewropea. 
 

TUL TAL-INKARIGU 
 

Dan l-inkarigu se jkun validu għal perjodu ta’ sentejn. L-applikanti jkunu jistgħu jerġgħu japplikaw 
fi tmiem dan il-perjodu. 
 

REMUNERAZZJONI 
 
ll-fornitur tas-servizz jitħallas b’rata massima ta’ €5,000.00 (eskluża l-VAT) għal kull servizz ta’ 
konsulenza għal kull azjenda agrikola, permezz ta’ vawċer mogħti lill-bidwi, li sussegwentement 
jissarraf fi flus kontanti mill-fornitur tas-servizz. L-iskema tkopri l-ispiża tas-servizz ta’ konsulenza, li 
jingħata fil-forma ta’ “Farm System Review” tal- azjenda agrikola. 
 
L-ammont, limitat għal €5,000.00 (eskluża l-VAT) għal kull servizz ta’ konsulenza għal kull azjenda 

agrikola, jitħallas lill-fornitur tas-servizz mal-preżentazzjoni tal-vawċer u mat-twassil tal- “Farm 

System Review” tal-Azjenda Agrikola, li tkun soġġetta għall-approvazzjoni mill-Bord Tekniku Intern. 

 

SOTTOMISSJONI TAL-APPLIKAZZJONIJIET 

L-applikazzjonijiet relatati ma’ din is-Sejħa għall-Espressjoni ta’ Interess għandhom jiġu sottomessi bl-

Ingliż jew bil-Malti. Dawn għandhom ikunu jew: 

- ippreżentati bl-idejn f’envelop magħluq, immarkat b’mod ċar bin-numru ta’ referenza: 

MAFF/AGR 31/2026, bejn it-8:00 a.m. u l-12:00 p.m, esklużi s-Sibt u l-Ħadd, għand: 

 

Direttorat għas-Servizzi ta’ Riċerka u Konsulenza 

Dipartiment tal-Affarijiet Rurali,  

Iċ-Ċentru tar-Riċerka u l-Innovazzjoni fl-Agrikoltura, Triq l-Ingiered,  

Luqa, LQA 3300  

  

jew  

  

- jintbagħtu permezz tal-posta elettronika fuq agriconnect.maff@gov.mt, bin-numru ta’ 

referenza MAFF/AGR 31/2026 fis-suġġett tal-email.  

 

 

mailto:agriconnect.maff@gov.mt


Espressjonijiet ta’ Interess sottomessi permezz ta’ kwalunkwe mezz ieħor ma jiġux ikkunsidrati.  

Il-partijiet interessati jistgħu jressqu talbiet għal kjarifiki billi jibagħtu email fuq 

agriconnect.maff@gov.mt. Il-mistoqsijiet u t-tweġibiet, kif ukoll kwalunkwe emenda għad-dokument 

tal-Espressjoni ta’ Interess, se jiġu ppubblikati fuq il-website: https://ikel.gov.mt/. 

Formola tal-Applikazzjoni għall-Fornituri tas-Servizzi ta’ Konsulenza 

 

Isem Reġistrat tal-

Fornitur tas-Servizz ta’ 

Konsulenza 
 

Numru ta’ 

Reġistrazzjoni / 

Identifikazzjoni 
 

Numru tal-VAT  

Indirizz  

Indirizz tal-Imejl  

Link tal-Websajt  

 

Profil tal-Fornitur tas-

Servizz ta’ Konsulenza 
 

 

Konsultent 

Isem u Kunjom  

Numru ta’ Identifikazzjoni  

Pożizzjoni  

L-ogħla kwalifika edukattiva 

li hija rilevanti u rikonoxxuta 

Titltu (eż. MBA)  

Sena tal-Kwalifika  

Entità li tat il-

Kwalifika 
 

Livell tal-MQF  

Il-kopja tal-kwalifika 

akkademika rilevanti hija 

mehmuza 

 

 

Kompetenza u Għarfien 

Espert 
 

 

 



Konsultent  Isem u Kunjom   

Numru ta’ Identifikazzjoni   

Pożizzjoni   

L-ogħla kwalifika edukattiva 

li hija rilevanti u rikonoxxuta 

Titltu (eż. MBA)   

Sena tal-Kwalifika   

Entità li tat il-Kwalifika   

Livell tal-MQF   

Il-kopja tal-kwalifika 

akkademika rilevanti hija 

mehmuza 

  

  

  

Kompetenza u Għarfien 

Espert 

  

  

Deskrizzjoni (fil-qosor) tal-metodoloġiji adottati mill-Fornitur tas-Servizz 

  

  

Dikjarazzjoni (daħħal l-isem tal-applikant, jiġifieri l-Fornitur tas-Servizz) huwa operatur 

ekonomiku li għandu l-kompetenza u l-għarfien espert meħtieġa biex jipprovdi 

servizzi ta’ konsulenza lil intrapriżi mikro, żgħar u ta’ daqs medju li joperaw 

f’setturi differenti tal-ekonomija. 



Is-servizzi ta’ konsulenza pprovduti m’għandhomx ikunu ta’ natura perjodika 

jew kontinwa, jew relatati mal-ispejjeż operattivi normali tal-Impriża 

benefiċjarja, bħal servizzi ta’ konsulenza fiskali ta’ rutina, servizzi legali regolari 

jew reklamar, jew relatati mal-obbligi legali u regolatorji li jirriżultaw min-

natura tal-operazzjonijiet u l-attività ekonomika tal-benefiċjarju. 

Is-servizzi ta’ konsulenza għandhom jiġu pprovduti biss lil Impriżi esterni li 

huma awtonomi u mhux relatati mal-Fornitur tas-Servizz. 

  Billi jissottometti din l-applikazzjoni għall-iskrizzjoni, (daħħal l-isem tal-

applikant, jiġifieri l-Fornitur tas-Servizz) jaċċetta li jipprovdi servizzi ta’ 

konsulenza f’konformità mal-Linji Gwida għall-Fornituri tas-Servizzi ta’ 

Konsulenza maħruġa mill-Korp Intermedjarju. 

L-applikant jaċċetta li l-Korp Intermedjarju jwettaq il-verifiki meħtieġa sabiex 

jikkonferma li s-servizzi ta’ konsulenza pprovduti jkunu konformi ma’ dawn il-

linji gwida. 

Rappreżentant 

Awtorizzat tal-Fornitur 

tas-Servizz ta’ 

Konsulenza 

Isem u Kunjom   

Numru ta’ 

Identifikazzjoni 

  

Indirizz tal-Imejl   

Numru tal-Mowbajl    

Pożizzjoni   

Firma    

Data    

  

 

 

 

 

 

 

 



Dikjarazzjoni dwar il-Protezzjoni tad-Data 

 

Il-Ministeru għall-Agrikoltura, is-Sajd u l-Provvista tal-Ikel (MAFF) għandu jiżgura li kwalunkwe 

pproċessar ta’ data personali jsir f’konformità mar-Regolament (UE) 2016/679 (Regolament Ġenerali 

dwar il-Protezzjoni tad-Data), l-Att dwar il-Protezzjoni tad-Data (Kapitolu 586 tal-Liġijiet ta’ Malta) u 

kwalunkwe liġi rilevanti oħra tal-Unjoni Ewropea u kif ukoll nazzjonali. 

Kwalunkwe data mitluba f’din il-formola tal-applikazzjoni għandha tintuża esklussivament għall-

ippjanar u l-implimentazzjoni tal-Proġett. 

□ Billi nimmarka din il-kaxxa, nagħti l-kunsens tiegħi għall-ipproċessar u r-reġistrazzjoni tal-

informazzjoni personali pprovduta f’dan id-dokument mid-Dipartiment tal-Affarijiet Rurali fi ħdan il-

Ministeru għall-Agrikoltura, is-Sajd u l-Provvista tal-Ikel (MAFF), kif ukoll għall-kondiviżjoni ta’ tali data 

ma’ dipartimenti oħra tal-MAFF u dipartimenti oħra tal-Gvern, fejn meħtieġ, esklussivament għall-

finijiet tal-provvista ta’ servizzi ta’ konsulenza relatati mar-reviżjonijiet tas-sistemi tal-azjendi agrikoli. 

 


